
Seduta tad-29 ta' Settembru, 2011

Citazzjoni Numru. 1261/2010

lvan PORTELLI

VS

Onor. Prim Ministru Dr. Lawrence GONZI, il-Kummissarju
tal-Pulizija u s-Segretarju Permanenti Ewlieni fl-Uffic¢ju
tal-Prim Ministru

[I-Qorti:

Rat ir-Rikors Manhluf imressaq fis-6 ta’ Dicembru, 2010, li
bih u ghar-ragunijiet hemm imsemmija, I-attur talab li din
iI-Qorti (a) ssib li huwa g@arrab ksur tad-drittijiet
kostituzzjonali tieghu u i d-decizjoni mehuda mill-
imharrkin li jitolou li jergghu jittiehdu kontrih proceduri

dixxiplinari quddiem il-Kummissjoni dwar is-Servizz
Pubbliku hija att amministrativ li jmur kontra I-principji ta’
dritt naturali bi ksur tal-artikolu 469A(1)(a) u l-artikolu
469A(1)(b)(ii) tal-Kapitolu 12 tal-Ligijiet ta’ Malta; (b) issib
li ma tiswiex fil-ligi I-ittra mibghuta lilu mill-imharrkin fil-15
ta’ Ottubru, 2010, li gharrfitu bit-tehid tal-imsemmija
pro¢eduri dixxiplinari fil-konfront tieghu; (¢) tordna i
jibgghu fis-senh ghal dejjem |-effetti tal-Mandat ta’
Inibizzjoni fl-ismijiet premessi (Rik. 1679/10) mahrug fis-
17 ta’ Novembru, 2010; u (d) ssib li huwa intitolat i
jithallas kumpens, filwaqt li zamm shih kull jedd ta’ azzjoni
ghad-danni. Talab ukoll I-ispejjez u l-imghax legali;

Rat id-degriet taghha tas-28 ta’ Dicembru, 2010, li bih
ordnat in-notifika lill-imharrkin u tat direttivi lill-attur dwar it-
tressiq tal-provi min-naha tieghu;

Rat it-Twegiba Mahlufa mressga mill-Kummissarju tal-
Pulizija fil-21 ta’ Jannar, 2011" li biha laga’ ghall-azzjoni
attri¢i billi, b’mod preliminari, gal li din il-Qorti m’ghandhiex
kompetenza kostituzzjonali biex twaqgaf minn gabel it-
tehid ta’ proc¢eduri kontra ufficjal pubbliku skond ir-
Regolamenti tal-Procedura ta’ Dixxiplina tal-Kummissjoni
dwar is-Servizz Pubbliku (Avviz Legali 186 tal-1999), u
dan ghaliex I-imsemmija pro¢eduri jittiehdu bis-sahha tal-
funzjonijiet kostituzzjonali tal-Kummissjoni dwar is-Servizz
Pubbliku li tohrog l-imsemmija Regolamenti. Huwa car i
jkun kontra I-Kostituzzjoni li I-funzjonijiet tal-imsemmija
Kummissjoni jingabu fix-xejn billi kaz jinzamm milli
jitressaq quddiemha b’mod li, kontra dak li tghid il-
Kostituzzjoni, titnehhielha s-setgha milli gatt tkun tista’
tisma’ u tqis kaz li jirrigwarda l-impieg ta’ persuna fis-
servizz pubbliku. Fil-mertu, laga’ wkoll billi gal li bil-hrug
minnu tal-ittra tal-15 ta’ Ottubru, 2010, hu ma kiser |-ebda
dritt kostituzzjonali tar-rikorrent jew tal-prin€ipji tad-dritt
naturali fid-decizjonijiet li ttiendu fir-rigward fil-proceduri
ghall-irtirar tar-rikorrent mill-Korp tal-Pulizija. Laga’ wkoll
billi gal li t-tieni talba attri¢i m’hijiex tajba u ma jmisshiex
tintlaga’ billi (i) id-dritt tieghu li jirrapporta lill-Kap tas-
Servizz Pubbliku il xi ufficjal tal-korp biex jittiehdu

proceduri ghat-tnehhija tieghu mis-servizz fl-interess
pubbliku tohrog mill-artikoli 110 u 121 tal-Kostituzzjoni u
kif ukoll mir-Regolamenti msemmija, partikolarment mir-
regolament 35, |i jiggarantixxi lill-uffi¢jal pubbliku jedd ta’
smigh xieraq, maghdud dak li jressaq |-argumenti tieghu
fis-sede xierqa biex jghid ghaliex dak il-procediment
m’ghandux jisskota; (ii) s-sentenza moghtija mill-Qorti tal-
Appell fis-6 ta’ Settembru, 2010, ma dahlet bl-ebda mod
fil-mertu tar-ragunijiet li ghalihom [-attur kien imgieghel
jirrizenja mis-servizz, izda biss dwar jekk tul il-procedura
mehuda kontrih quddiem il-Kummissjoni, kienx hemm
harsien jew le tal-procedura stabilita fir-regolament 35
imsemmi; u (iii) ir-regolament 35 jiggarantixxi I-harsien lil
kull ufficjal pubbliku involut tal-prinCipji ta’ haqq naturali.
Laga’ wkoll ghat-tielet talba attrici billi gal li ma tistax issir
talba biex Mandat ta’ Inibizzjoni jibga’ jsehh “b’mod definit”
ghal dejjem. Fl-ahharnett laga’ billi qal li r-raba’ talba
dwar ghoti ta’ kumpens ma tiswiex ghaliex talba bhal dik
ma hemmx lokha fazzjoni ta’ stharrig gudizzjarju, li taghti
rimedju ta’ hlas ta’ danni biss fil-kazijiet u cirkostanzi
mahsuba mil-ligi;

Rat it-Twegiba Mahlufa mressga fil-21 ta’ Jannar, 2011,
mill-imharrkin  Onorevoli Prim Ministru u s-Segretarju
Permanenti Ewlieni fl-Uffic¢ju tal-Prim Ministru li biha,
b’mod preliminari, galu li din il-Qorti m’ghandhiex
kompetenza kostituzzjonali biex twaggaf minn qgabel it-
tehid ta’ proceduri kontra ufficjal pubbliku skond ir-
Regolamenti tal-Pro¢edura ta’ Dixxiplina tal-Kummissjoni
dwar is-Servizz Pubbliku (Awviz Legali 186 tal-1999)
(aktar il quddiem imsejhin “ir-Regolamenti’), u dan
ghaliex I-imsemmija proceduri jittiehdu bis-sahha tal-
funzjonijiet kostituzzjonali tal-Kummissjoni dwar is-Servizz
Pubbliku li tohrog l-imsemmija Regolamenti. Huwa car i
jkun kontra [|-Kostituzzjoni li I-funzjonijiet tal-imsemmija
Kummissjoni jingabu fix-xejn billi kaz jinzamm milli
jitressaq quddiemha b’mod li, kontra dak li tghid il-
Kostituzzjoni, titnehhielha s-setgha milli gatt tkun tista’
tisma’ u tqis kaz li jirrigwarda |-impieg ta’ persuna fis-
servizz pubbliku. Minbarra fhekk, imkien ma nstema’ li

persuna tista’ tiehu azzjoni kontra min huwa marbut u jrid
bil-ligi jiehu decizjoni dwar il-kaz ta’ dik il-persuna, bil-
ghan li dik l-azzjoni tikkomprometti s-setghat ta’ min huwa
marbut biex jiehu tali decizjoni. Preliminarjament, |-
imharrek Onorevoli Prim Ministru qal li hu m’huwiex il-
kontradittur legittimu tal-pretensjoni attrici u jmissu
jinheles milli jibqa’ fil-kawza, billi 1-azzjoni tal-attur m’hija
gieghda timpunja I-ebda ghamil tieghu. Fil-mertu, laqghu
wkoll billi galu li bil-hrug minnu tal-ittra tal-15 ta’ Ottubru,
2010, ma nkiser |-ebda dritt kostituzzjonali tar-rikorrent
jew tal-principji tal-haqq naturali fid-decizjonijiet li ttiehdu
fir-rigward dwar il-proceduri ghall-irtirar tar-rikorrent mill-
Korp tal-Pulizija. Laqghu dwar it-tieni talba attri¢i billi galu
li m’hijiex tajpa u ma jmisshiex tintlaga’. Dwar it-tielet
talba attrici laqghu billi galu i ma tistax issir talba biex
Mandat ta’ Inibizzjoni jibga' jsehh “b’'mod definit” ghal
dejjem. Fl-ahharnett lagghu billi qalu li r-raba’ talba dwar
ghoti ta’ kumpens ma tiswiex ghaliex talba bhal dik ma
hemmx lokha fazzjoni ta’ stharrig gudizzjarju, li taghti
rimedju ta’ hlas ta’ danni biss fil-kazijiet u cirkostanzi
mahsuba mil-ligi;

Rat id-Degriet taghha tas-16 ta’ Frar, 20112, li bih ordnat
illi, gabel kull haga ohra, ghandha ssir it-trattazzjoni tal-
ewwel eccezzjoni ta’ kull wiehed mill-intimati u tinghata
sentenza dwarha,

Semghet it-trattazzjoni tal-avukati tal-partijiet dwar |-
imsemmija ec¢ezzjoni;

Rat id-dikjarazzjoni maghmula minn rapprezentant tal-
Kummissjoni dwar is-Servizz Pubbliku fil-11 ta’ Mejju,
2011" u dik tal-avukat tal-attur tal-istess data li, fid-dawl ta’
dik id-dikjarazzjoni, irrinunzja li jressaq xhieda fil-kawza
dwar |-e¢¢ezzjoni preliminari msemmija;

Rat |-atti kollha tal-kawza;

Rat id-degriet taghha tal-11 ta’ Mejju, 2011, Ii bih halliet il-
kawza ghal-lum ghas-sentenza dwar [-imsemmija

ectezzjoni preliminari dwar jekk il-Qorti ghandhiex is-
setgha li tisma’ din il-kawza;

Ikkunsidrat:

lIli din hija azzjoni ta’ stharri§ gudizzjarju. L-attur ged jitlob
li din il-Qorti ssib li I-hrug ta’ ittra mibghuta lilu mill-
imharrek Segretarju Permanenti li biha avzah li kellu jidher
ghal proceduri dixxiplinari quddiem il-Kummissjoni dwar
is-Servizz Pubbliku hija ghamil amministrativ li jikser il-
jeddijiet kostituzzjonali tieghu minbarra li huwa ultra vires.
Irid li 1-Qorti ssib li l-imsemmija ittra ma tiswiex u i I-
proceduri li kienu mahsuba li jittiehdu kontrih jinzammu
milli jitkomplew ghaliex hu kien diga’ ghadda minn tali
proceduri fuq l-istess xiljiet;

llli I-imharrkin lagghu b’ghadd ta’ ec¢¢ezzjonijiet, uhud ta’
xehta preliminari, u ohrajn fil-mertu. Din is-sentenza
gieghda tqis biss |-ewwel ec¢ezzjoni preliminari taghhom
dwar jekk din il-Qorti ghandhiex “kompetenza
kostituzzjonali sabiex twaqqaf a priori” t-tehid min-naha
tal-imharrkin ta’ proceduri fil-kontront tal-attur;

i mill-fatti_li_jirrizultaw_mill-atti tal-kawza johrog li I-attur
ghamel zmien jahdem bhala uffi¢jal fil-korp tal-Pulizija.
F'Mejju tal-2001, meta kien lahaq ir-rank ta’ Spettur, kien
inghata awviz |i s-servizz tieghu minn mal-korp kien
imwaggaf . Dan sar wara li l-imharrek Kummissarju tal-
Pulizija (ta’ dak iz-zmien), ghall-finijiet tal-artikolu 11 tal-
Ordinanza tal-Pulizija®, kien talab lill-imharrek Onorevoli
Prim Ministru (ta’ dak iz-zmien) biex fl-interess pubbliku
jtemm is-servizz tal-attur mill-korp;

llli I-attur fetah kawza kontra I-Onorevoli Prim Ministru u |-
Kummissarju tal-Pulizija fOttubru tal-2001°, |i nqatghet
mill-Qorti tal-Appell b’sentenza tas-6 ta’ Settembru, 2010,
illi cahdet I-appell tal-imsemmija imharrkin u ikkonfermat
is-sentenzi (wahda preliminaru u I-ohra fil-mertu) moghtija

° Kap 164
¢ Citazz. 1626/01JA

mill-ewwel qorti u li kienu sabu li I-pro¢eduri mehudin
kontra l-attur ma kinux jiswew ghaliex saru bi ksur tal-
principji tal-haqq naturali u ordnat li I-attur jitgieghed fil-
pozizzjoni li kien gabel ma kien irCieva l-ittra tat-3 ta’
Mejju, 2001;

i fil-15 ta’ Ottubru, 2010°, I-imharrek Segretarju
Permanenti Ewlieni baghat avviz lill-attur ghall-finijiet tar-
regolament 35(1)(b) tar-Regolamenti u tah Zmien biex
iressaq is-sottomissjonijiet miktuba i jidhirlu xierga fi
zmien hmistax-il jum;

[lli fl-1 ta” Novembru, 2010, I-attur ressaq rikors ghall-hrug
ta’ Mandat ta’ Inibizzjoni kontra I-imharrkin, liema talba
ntlaqghet b’degriet tas-17 ta’ Novembru, 2010°%;

i I-attur fetah din il-kawza fis-6 ta’ Dicembru, 2010;

i ghal dak Ii jirrigwarda I-konsiderazzjonijiet leqgali
marbutin mal-e¢cezzjoni li ghandha quddiemha, I-Qorti
jidhrilha i jkun xieraq li tippuntwalizza li I-azzjoni attrici
m’hijiex proc¢edura dwar allegat ksur ta’ drittijiet
fundamentali mibdija tant I-artikolu 46 tal-Kostituzzjoni jew
l-artikolu 4 tal-Kapitolu 319 tal-Ligijiet ta’ Malta u lanqas

ma qieghda tara li |-istess kawza tqangal il-kwestjoni
kostituzzjonali fid-dawl tal-imsemmija dispozizzjonijiet.
Tqgis ukoll li I-Kummissjoni dwar is-Servizz Pubbliku

m’hijiex parti fdin il-kawza. Fl-ahharnett, tqis li dak li
ntalbet tistharre§ fdin il-kawza huwa d-decizjoni —
mehuda minn min setghet kienet mehuda — murija fl-ittra
tal-15 ta’ Ottubru, 2010, li biha I-attur kien mgharraf i
kienu geghdin jinbdew proceduri kontrih ghat-tnehhija
tieghu permezz ta’ irtirar imgieghel mis-servizz pubbliku;

llli mehuda fis-sura sempli¢i taghha, l-ewwel eécezzjoni
preliminari ta’ kull wiehed mill-imharrkin tidher li tqajjem
dubju dwar is-setgha li [-Qorti tqis it-talba tal-attur tal-lum
ghaliex tghid li, ladarba |-pro¢eduri mibdija kontra I-attur
ittiehdu taht is-sahha tar-regolament 35 tar-Regolamenti,
allura b’hekk il-Qorti tkun gieghda tistharreg procedura li

" Dok “A”, fpagg. 5 — 6 tal-process
® Deg. Nru. 1679/10JRM

tmiss lill-Kummissjoni dwar is-Servizz Pubbliku fgasam li
l-ebda qorti ma tista’ tistharrigha u b’mod li ma tistax
twaggatha milli twettag is-setghat taghha tanht il-
Kostituzzjoni®. Fil-kaz tal-imharrkin Onorevoli Prim
Ministru u Segretarju Permanenti, |-e¢¢ezzjoni preliminari
taghhom izzid tghid li mkien ma nstema’ li persuna tista’
tiftah kawza kontra xi hadd li, b’ligi, huwa moghti s-setgha
li jiehu decizjoni (dixxiplinari) dwarha, gabel ma dik is-
setgha tkun ghadha lanqas bdiet titwettag u bil-ghan i
zzommbha milli tibda titwettaq;

llli 1-Qorti tqis li l-ittra mibghuta lill-attur fil-15 ta’ Ottubru,
2010, tirreferi ghas-sentenza moghtija mill-Qorti tal-Appell
fis-6 ta’ Settembru, 2010, li, wara li hassret id-decizjoni
tal-imharrkin li jnehhuh mis-servizz fil-korp, ordnat li |-attur
jerga’ jitgieghed fil-pozizzjoni li kien qabel Mejju tal-2001.
Tqis ukoll li l-istess ittra nnifisha ssemmi espressament li
kienet gieghda tintbaghat ghall-finijiet tar-regolament 35
tar-Regolamenti biex, b’harsien ta’ dak |li tghid |-
iImsemmija sentenza, jinbeda |-process li kien inbeda fl-
2000. Huwa minnu li r-Regolamenti nhardu mill-
Kummissjoni dwar is-Servizz Pubbliku bis-setghat
moghtijin  lilha bis-sahha tal-artikolu 124(9) tal-
Kostituzzjoni. Kif ukoll huwa minnu li b’rieda nnifisha tal-
Kostituzzjoni, l-artikolu 115 taghha jzomm lill-grati milli
jezaminaw il-qadi xieraq tal-funzjonijiet taghhom kemm
mill-Kummissjoni nnifisha u kif ukoll minn uffi¢jali jew
awtoritajiet delegati minnha jew fit-twettiq tax-xoghol
taghha;

[lli 1-Qorti taghraf ukoll, madankollu, li l-istess Kummissjoni
m’hijiex ghal kollox mehlusa mill-istharrig gudizzjarju f'certi
kazijiet, kemm jekk I-ilmenti allegati jkunu jikkonsistu fi
ksur ta’ xi jedd fundamentali tal-bniedem™®, u kif ukoll “fuq
livell amministrattiv’ ta’ stharrig gudizzjarju fic-Cirkostanzi
mahsuba fl-artikolu 469A(1)(b)"'. Dan ifisser ghalhekk, i
safejn l|-e¢cezzjoni taht ezami trid li din il-Qorti ssib i
m’ghandha taht I-ebda cirkostanza |-ebda setgha li tisma’

° Ara l-art 115 tal-Kostituzzjoni

1 Ara, b'ezempju, Kost. 21.1.1985 fil-kawza fl-ismijiet Galea vs Chairman tal-
Kummissjoni dwar is-Servizz Pubbliku et (Kollez. Vol: LXIX.i.1)

" Ara, b'ezempju, App. Civ. 27.6.2008 fil-kawza fl-ismijiet Charles Mattocks vs Dr.
Anthony Gruppetta noe et.

din il-kawza ghaliex mizmuma milli taghmel dan mid-
dispozizzjonijiet tal-Kostituzzjoni fug imsemmija, din |-
eccezzjoni m’hijiex tajba;

llli r-regolament 35 tar-Regolamenti jitkellem dwar irtir(ar)
fl-interess pubbliku. Jaghmel parti mit-Tagsima VIl tal-
iImsemmija Regolamenti li jittrattaw dwar it-tnehhija mill-
kariga ta’ uffi¢jal pubbliku u jghodd “minkejja dak kollu i
jinsab fkull dispozizzjoni ohra ta’ dawn ir-Regolanenti”.
Jidher ¢ar li, fl-istadju li waslu fih il-proceduri kontra I-attur
— dak li nhareg l-avviz mibghut lill-attur biex iressaq ir-
ragunijiet tieghu miktuba ghaliex m’ghandhiex tintlaga’ t-
talba tal-Kap tad-Dipartiment (jigifieri, fdan il-kaz, il-
Kummissarju mharrek) — il-pro¢edura tolgot biss lill-
imsemmi  Kummissarju u lill-imharrek  Segretarju
Permanenti. II-Qorti tqis ukoll i sa dan Il-istadju I-
Kummissjoni ma dahlet imkien. Huwa biss jekk jingheleb
l-istadju msemmi fir-regolament 35(2) |i I-imharrek
Segretarju Permanenti Ewlieni (maghruf fl-imsemmija
Regolamenti bhala “il-Kap tas-Servizz Pubbliku®) huwa
marbut biex jibghat ir-rapport tieghu lill-Kummissjoni u
huwa fdak il-waqt li [-Kummissjoni tidhol fix-xena u tista’
tibda twettaq il-funzjonijiet taghha;

lIli ghall-Qorti, dan ifisser li, sa ma jintlahaq dak I-istadju, I-
kwestjoni u I-procedimenti jkunu ghadhom fil-qafas tad-
decizjonijiet u d-diskrezzjoni tal-imharrkin Kummissarju
tal-Pulizija u Segretarju Permananti Ewlieni. Langas I-
imharrek Onorevoli Prim Ministru ma jkun ghadu involva
ruhu;

Il 1-Qorti jidhrilha li fl-istadju li jinsabu |-pro¢eduri kontra |-
attur — mizmuma wkoll bis-sahha tal-ordni moghti minnha
bid-degriet li laga’ t-talba tieghu ghall-hrug tal-Mandat ta’
Inibizzjoni — ma jista’ bl-ebda mod jinghad li xi stharrig
gudizzjarju li hija qgieghda tintalab taghmel dwar id-
decizjoni li jinbeda |-pro¢ess ghat-tnehhija tal-attur mis-
servizz pubbliku tista’ titgies li gieghda tirfes fuq jew
tindahal fl-ambitu tas-setghat riservati tal-Kummissjoni
dwar is-Servizz Pubbliku. Ghall-kuntrarju, tqis i l-istadju
tal-proc¢eduri jinsab fl-ambitu tas-setghat u
responsabbiltajiet biss taz-zewg imharrkin imsemmija, li |-

ebda wiehed minnhom ma wera kif jisthoqqglu I-istess
immunita’ mill-iskrutinju tal-Qorti li I-Kummissjoni dwar is-
Servizz Pubbliku tista’ ssejjah favuriha skond il-ligi kif fuq
imfisser;

i ghal dak li jirrigwarda dik il-parti tal-e¢¢ezzjoni tal-
imharrkin ~ Onorevoli  Prim  Ministru u  Segretarju
Permanenti Ewlieni li titkellem dwar iz-zamma minn gabel
ma jinbeda tal-proc¢ess dixxiplinari, I-Qorti tirrileva biss i I-
process ma nzammx qabel ma nbeda, izda nzamm
sewwasew ghaliex inbeda. L-ittra tal-15 ta’ Ottubru, 2010,
hija I-bidu ta’ dik il-procedura, kif jghidu Il-imsemmija
Regolamenti u kif tghid I-ittra nnifisha. Dak il-bidu, bid-
decizjoni mehuda mill-imharrek Kummissarju tal-Pulizija,
huwa att ta’ ghemil amministrattiv ghall-finijiet tat-tifsira
moghtija fl-artikolu 469A(2) tal-Kapitolu 12 tal-ligijiet ta’
Malta,;

llli I-Qorti taghmilha ¢ara li waslet ghal din il-fehma fuq il-
bazi wahedha ta’ dak i jirrizulta mill-atti tal-kawza sa issa,
u ma ghandu bl-ebda mod jinftiechem li hija ghaddiet xi
gudizzju jew gieghda taghti xi fehma dwar is-siwi jew le
tad-decizjoni mehuda fil-konfront tal-attur;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tichad |-ewwel eccezzjoni preliminari ta’ kull wiehed
mill-imharrkin, bl-ispejjez kontra taghhom; u

Tordna li s-smigh tal-kawza jitkompla bil-gbir tal-provi, u
bla ebda hsara ghall-ec¢ezzjoni tal-imharrek Onorevoli
Prim Ministru dwar jekk huwiex jew le il-kontradittur
legittimu tal-azzjoni attri¢i, liema eccezzjoni tinghata
decizjoni dwarha fis-sentenza ahharija.

< Sentenza In Parte >

